
NAZIO-ARTEKO UNEA 

TOGLIATTI'REN ERIOTZA 
Komunismoak gizon onen eriotzarekin mundu zabal guztian 

zeuzkan gizonen artean burutsuenetako ta balio aundienetako 
bat galdu du. Frantzia'ko Thorez'ekin bezala azkeneko urte aue-
tan komunismoaren jokabidea ondo ikusteko iñola ere ezin de-
zakegu ahaztu Togliatti'k jokatu duan papera. Ezin zitekien bes-
tela izan Okzidenteko Partidu Komunista indartsuenaren bu-
rua. Ez dezagun ahaztu Italia'n azkeneko elekzioetan lau ita-
lianoetatik batek bere botua komunistentzat eroan zuala. 

Okzidentearen barruan ta are geiago Elkarrekiko Merkatua-
ren barruan gizon onek eta bere atzetik Italia'ko Partidu Ko-
munistak artutako erabakiak ez dira ondorenik gabekoak. Da-
kigunez Elkarrekiko Merkatua sortu zan ezkeroztik, Errusia'ri 
ala komeni ta, Frantzia ta Italia'ko Partidu Komunistak oso 
osoan eta bat batean bere kontra jar r i ziran. Ori orrela gerta-
turik, naiz eta beste sindikatoak (sozialistak eta kristauak) bo-
ren ordezkariak izan Elkarrekiko Merkatuaren ekonomi ta gi-
zarte batzarrean komunisten obedientziko sindikatoak (Fran-
tzia'n e ta Italia'n sindikato indartsu t a ugarienak) etzituzten 
bereak iñoiz ere bidali nai izan. Baiñan gaurko politikan errea-
lismoa da agintari ta gizon burutsu guztiak orretzaz konturatzen 
dira. Togliatti izan zan komunistak ere Elkarrekiko Merkatua-
ren zergeiñetan parte artu bear zutela pentsatu zuana t a orta-
rako alegiñ geienak egin zituana. 

Italia'ko Partidu Komunista umezurtz gelditzen da. Ori da 
persona baten gaiñean bakarrik bizi diran estadu ta partiduen 
kaltea ta errua. Ori falta ezkero danak umezurtz. Asarreak, di-
bisioak... 

Komunista bezela dudarik ez kalte aundia egin diona Italia' 
ri baiñan berak esan zezakean ortarako 25% italiano (engañatu) 
beregan siñistu zutela. 

